ՀԻՄՆԱՎՈՐՈւՄ
«Հայաստանի Հանրապետության կառավարության 2005 թվականի դեկտեմբերի 29-ի N 2329-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման  նախագծի  վերաբերյալ
1. Իրավական ակտի անհրաժեշտությունը (նպատակը)

«Հայաստանի Հանրապետության կառավարության 2005 թվականի դեկտեմբերի 29-ի N 2329-Ն որոշման մեջ փոփոխություն և լրացում կատարելու մասին»  ՀՀ կառավարության որոշման նախագծի պայմանավորված է Հայաստանի Հանրապետության կառավարության 2012 թվականի հունիսի 28-ի «Արյան կամ դրա բաղադրամասերի տեղափոխման, արյան բաղադրամասերի  պատրաստման, արյան դոնորի արյունից ֆիզիկական մեթոդներով բաղադրամասերի անջատ​ման կարգը հաստատելու մասին» N 811-Ն որոշման ընդունմամբ: Խնդիրը կարևորվում է մարդկանց կյանքի և առողջության անվտանգության պահպանման տեսանկյունից, քանի որ արյան կամ դրա բաղադրամասերի ոչ ճիշտ տեղափոխումը կբերի փոխներարկվող արյան բաղադրամասերի որակի և, հետևաբար, դրանց բուժական արդյունավետության իջեցմանը: Այն հատկապես կարևորվում է բնական աղետների և արտակարգ իրավիճակների ժամանակ, երբ արյան փոխներարկման զանգվածային կիրառման անհրաժեշտություն է առաջանում:
 2. Ընթացիկ իրավիճակը և խնդիրները
Ներկայում արյան կամ դրա բաղադրամասերի գունագրաֆիկ երանգավորում ունեցող տրանսպորտային միջոցներով տեղափոխելը օրենսդրությամբ պահանջ սահմանված չէ: 
3. Կարգավորման նպատակը և բնույթը
Հանրապետության բնակչության առողջությանը ոչ պատշաճ պայմաններում տեղափոխված արյան կամ դրա բաղադրամասերի օգտագործումից սպառնացող վտանգը   կանխելու  նպատակով առաջարկվում է Հայաստանի Հանրապետության կառավարության որոշմամբ սահմանել արյան կամ դրա բաղադրամասերի տեղափոխումն իրականացնող գունագրաֆիկ երանգավորում ունեցող տրանսպորտային միջոցները: Արյան կամ դրա բաղադրամասերի հատուկ պայմաններում տեղափոխումը կբերի փոխներարկվող արյան կամ դրա բաղադրամասերի բուժական արդյունավետության բարձրացմանը:
 4. Նախագծի մշակման գործընթացում ներգրավված ինստիտուտները և անձիք
Իրավական ակտի նախագծի  մշակմանը մասնակցել են  Հայաստանի Հանրապետության առողջապահության նախարարության աշխատակազմի  առողջապահական ծրագրերի և որակի կառավարման վարչության առողջապահական որակի կառավարման բաժնի  մասնագետները:
 5. Իրավական ակտի կիրառման դեպքում ակնկալվող արդյունքը
Իրավական ակտի ընդունման արդյունքում հնարավոր կլինի արյան կամ դրա բաղադրամասերի տեղափոխումն իրականացնել գունագրաֆիկ երանգավորում ունեցող տրանսպորտային միջոցներով, ապահովելով արյան կամ դրա բաղադրամասերի տեղափոխման և փոխներարկման անվտանգությունը:   
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ 
«Հայաստանի Հանրապետության կառավարության 2005 թվականի դեկտեմբերի 29-ի N 2329-Ն որոշման մեջ փոփոխություն և լրացում կատարելու մասին»  Հայաստանի Հանրապետության կառավարության որոշման  նախագծի ընդունմամբ պետական բյուջե ծախսային մասում ավելացումներ չեն սպասվում:

Տ Ե Ղ Ե Կ Ա Ն Ք
Իրավական ակտերում փոփոխություններ կատարելու անհրաժեշտության մասին
«Հայաստանի Հանրապետության կառավարության 2005 թվականի դեկտեմբերի 29-ի N 2329-Ն որոշման մեջ փոփոխություն և լրացում կատարելու մասին»    Հայաստանի Հանրապետության կառավարության որոշման  նախագծի ընդունման կապակցությամբ անհրաժեշտություն է առաջանում լրացում կատարել Հայաստանի Հանրապետության կառավարության 2012 թվականի հունիսի 28-ի «Արյան կամ դրա բաղադրամասերի տեղափոխման, արյան բաղադրամասերի  պատրաստման, արյան դոնորի արյունից ֆիզիկական մեթոդներով բաղադրամասերի անջատ​ման կարգը հաստատելու մասին» N 811-Ն որոշման մեջ:

